
Әлем халықтарының тарихы мен мәдениетінде, салты мен дүниетанымында 

берік қалыптасқан заңдылық бар. Ол - ел ертеңі үшін күндіз отырмаған, түнде 

ұйықтамаған билеушілерінің даналығын, батырларының ерлігін, өнер 

саңлақтарының мұрасын ұрпақтан ұрпаққа аманаттау. 

Бұрынғы кеңестік заманда осындай тақырыптарды зерттеуге саяси-

идеологиялық тосқауыл қойылып, жеткілікті мән берілмеді. 

Бұл мәселеге арнайы қалам тартқан тарихшы К. Есмағамбетов: «Отандық 

тарих ғылымында қазақ батырларының елі мен жері үшін қан майданда жаулармен 

шайқасқан жанкештілік күресін, оның халық тағдырындағы орнын көрсетуге әлі 

күнге дейін толық мән берілмей келеді. Бұл, ең алдымен кеңес заманында 

батырларды «үстем тап өкілдеріне» жатқызған кеңестік идеология мен 

тарихнаманың салқыны болса, екіншіден, өзіміздің ұлттық идеологияны 

қалыптастырудағы салдыр-салақтығымыздың, «жайбасарлығымыздың» салдары 

екендігі анық», - деген пікірін білдіреді. 



1917-1944 жылдары ұлттық отарлау мәселелері жөнінде қалыптасқан тұжырымдарды Кеңес 

тарихшыларының көрнекті өкілі, КСРО ҒА-сының корреспондент мүшесі А. В. Ефимов  былай деп  

көрсетеді:  

1. Ресейдің жекелеген халықтарының тарихы дербес 

субъект ретінде зерттелуі мүмкін емес, ол тек объект 

ғана. Басқаша айтқанда, кіші халықтардың 

орталықтан тыс өз тарихы болмайды.   

 2.Үлкен халықтардың кіші халықтарды жаулап 

алуы, не болмаса қосып алуы объективті прогрестік 

факт. Демек, Ресейдің шет аймақтарды отарлауы 

тек прогресті жағынан түсіндірілуі тиіс.   

  3. Аз халықты отарлауға қарсы күресінің прогресті 

жағы болғанымен, оларды «орыс тарихының 

қаһармандарына» айналдыруға болмайды. 

 4.Бұқараның тәуелсіздік үшін күресінен гөрі 

реформа үшін күресі неғұрлым әділ. Сондықтан 

шет аймақтардың тәуелсіздік үшін күресі аса 

дәріптелмесін.  

 5.Ұлт-азаттық қозғалыстың жетекшілерін 

мадақтауға болмайды. Басқаша айтқанда, езілген 

халықтардың бостандық жолындағы отарлық 

езгіге қарсы күресіндегі батырлары мен 

қолбасшылары, жауынгерлік күрес тарихы 

болуға тиіс емес». (Аманжолов Қ., Рахметов К. 

Түрік  халақтарының тарихы. 2-ші  кітап., 

Алматы., «Білім».,1997 жыл, 4 бет). 





Қазақ қоғамындағы қазақ батырларының  

-ұстанымдары, 

-дәстүрлері,  

-қасиеттері мен тұрмысы,  

-салт-санасы,  

-ар-намыс кодекстері,  

-принциптері,  

-портреті мен бейнелік тұлғалары,  

-өзіндік мұраты,  

- қоғамдық қызметі,  

-этикалық ерекшеліктері,  

-ырым-жоралғылары ұлттық құндылықтар жүйесін құрайды.  
 



 «Батыр» сөзінің этимологиясы туралы әртүрлі пікірлер бар.  

Бұл мәселеге ең алғаш көңіл аударған Ш.Уәлиханов, В.В.Радлов, Л. Костенко сынды 

революцияға дейінгі оқымыстылар «батыр» сөзі түрік - моғолдың «баһадүр»,- batur, багадур, 

деген сөзден шыққан, негізгі мағынасы ер жүрек, батыл дегенді білдіретінін көрсеткен. 

 Революциядан кейінгі авторлар да осы тұжырымды толықтыра түседі. Кеңестік дәуірде 

жарық көрген кейбір сөздіктерде де «батыр» терминінің «batur» сөзінен шыққандығын және 

оның ел үшін жауымен сайысқан тарихи қаһарман, алып ер екендігі түсіндіріледі. 

Еліміз егемендігін алғаннан кейінгі кезеңдегі зерттеушілер И. Ерофеева, А. 

Кушкумбаевтар да осы көзқарасты толықтайды.  

 О.Сүлейменов өзінің белгілі «АЗиЯ» атты еңбегінде «батыр» сөзі - «буйтур», ботур, 

багатур деп талдау жасай келе, «буйтур» сөзіне «Буй-тағы, жабайы дегенді білдірсе, «тур» - 

өгіз, бұқа деген мағынада айтылады, осы екі сөз қосылып айбынды, күшті, бұқадай күшті 

дегенді білдірсе керек деген дәлелді тұжырым жасап өтеді.  

Қорқыт ата кітабінда «Дерсе хан ұғлы Бұқаш хан туралы жырмен» түйіндес болып 

келеді. Бұл жырда басты кейіпкер Дерсе ханның құдайдан сұрап алған жалғыз ұлының 

күшті бұқамен айқасып, жеңіске жетіп, осының нәтижесінде азан шақырылып қойылған аты 

өзгертіліп, бұқаны жеңген айбаты үшін Бұқаш деп өзгертілгені бізге жыр жолдарынан 

мәлім.  

 



В. М. Вяткин «батыр» сөзінің XVI ғасырға дейін, тіпті ертеден-ақ пайдаланып 

келе жатқанын, «егер ежелгі германдықтарда әскери көсем өзінің айналасына 

өзіне адал берілген жастарды жинаса, қазақтарда да батырлар ерекшеленіп, 

оның айналасында да адал берілген жігіттердің топтасатынын» тілге тиек 

етеді. 

 Сондай-ақ «Қадірғали би Қосымұлы және жылнамалар жинағы» атты 

тарихи құнды еңбек авторлары Р. Сыздықова мен М. Қойгелдиев «баһадур» 

тұлғасы екі мағынада, 

 біріншісі - батыр, жүректі адам, 

 екіншісі - сол батыр адамға берілген атақты білдіреді.  

Сонымен қатар баһадур сөзі моғол билігі тұсында феодалдық қоғамдағы 

әскери иерархияның титулы болған деп жазады.  

 Жоғарыда қарастырылған ғылыми болжамдарды саралай келе, олардың бәрінің 

бір ғана пікір төңірегінде тоғысатыны даусыз. «Батыр» сөзі ежелгі баһадур 

сөзінен тарихи тамырын алса, негізінен жаужүрек, батыл, жауынгер сияқты 

ұғымдарды білдіреді.  



Ежелгі авторлардың көпшілігі көшпелі халықтардың жауынгерлігі мен ержүректілігін 

ерекше атап көрсеткен. Мәселен Цыма Сянь ежелгі көшпелі халықтар туралы айта келе, 

«олардың барлығы бейбіт күндері малшаруашылығымен айналысады, ал қауіп туған 

жағдайда әскери іспен айналысады. Әскери іспен айналысу олардың табиғи қасиеттері 

болып табылады, олардың барлығы атты садақшылар және жер өңдеумен емес, 

малшаруашылығымен айналысады; Мұндай халық ешқашан жеңілуді білген емес», - деп 

атап өтеді.  

А. Смит көшпелілердің жаулап алу соғыстары туралы талдау жасай келе, соғыс кезінде 

«варварлардың жасақтары өркениетті халықтардың жасақтарына қарағанда артықшылығын 

нақты көрсететіндігін» жазады. 

Қазіргі кездегі зерттеушілердің көпшілігі де көшпелілердің жауынгерлік рухының 

жоғары болуын көшпелі мал шаруашылығының экстенсивті түрімен, әскери 

артықшылықтарын қоғамның жалпы қалыпты жағдайы ретінде кең көлемді аумақтарды 

тұрақты түрде қорғап отыру қажеттіліген туындаған динамизмнің нәтижесі деп түсіндіреді. 

Мәселен, көшпелілердің жауынгерлік рухының жоғары болуын Л. Кржевицкий малды 

тұрақты түрде күзету қажеттілігі өмір салты ретінде қарастырылғандықтан деп түсіндірсе, 

Ф. Ратцель көшпелі қоғамның жылжымалылығы мен жалпы іс-қимылдар жасауға 

бейімділігімен байланыстырды. 



 

Адамзат қоғамының дамуында ерекше рөл атқарған оқиғалардың бірі- 

жылқыны қолға үйрету мен жылқы шаруашылығының пайда болуы 

болғаны белгілі.  

Жылқыны қолға үйретумен ежелгі ру-тайпалардың өмірінде аса зор 

өзгерістер орын алды. Енді олар алыстарға ұзап көше бастаса, ру-

тайпалардың мұндай қоныс аударулары олардың өзара әскери 

қақтығыстарын да күшейте түсті.  

Әскери қақтығыстар жиілей түскен сайын тұрақты әскерилер, яғни 

соғыс ісіне «маманданған» жауынгерлердің болуы заңдылыққа айнала 

бастайды. 

 Олар жауға тойтарыс беруге әрі өздері де тұрақты әскери жорықтар 

ұйымдастырып тұруға тиіс еді. Міне, осы жауынгерлер болашақтағы тек 

қазақ қоғамына тән батырлар институтын қалыптастыруға себеп болды. 



Ат әбзелі 23 негізгі құралдан тұрады. Әр қайсысының атқаратын ролі әр қалай. Оны шынай өмірге 

енгізген қазақтың ата-бабалары. Қазіргі қазақтың бастауы. Әрбір қазақ атқа  мінгенде  рухтанып, 

ерекше  өздерін сезінеді.  



Батыр институтының пайда болу кезеңі - сақ, үйсін, қаңлы, ғұн дәуірінен басталып,  VІ-VII 

ғасырлардағы көне түркі жазбаларында батырлық, ерлік істері жайлы көп жырланады.  

«Күлтегін» ескерткішінің кіші жазуында ер, елтебер, иамтар деген сөздер кездеседі. Ал бұл 

сөздердің мағынасына тереңірек бойлар болсақ, ер сөзі батыр сөзінің синонимі, елтебер сөзі - тархан 

шені сияқты берлген шен, ол негізінен ержүрек адамдарға берілген. Бұдан шығатын қорытынды қазақ 

қоғамындағы «батырлар институтының» тамыры тереңде жатқандығы.  

В. Бартольд «қазақтардағы батырлардың пайда болуы тарихы – исламның алғашқы ғасырларына 

сай келеді» - деген ойды айтады.  

XIII-XV ғасырлар арасындағы моңғол үстемдігі тұсында, қатаң әскери-әкімшілік жүйеде де 

батырлардын орны ерекше. Шыңғыс хан әулиеті кезеңінде де мемлекет қорғаныс ісінде де батырдың 

ролі зор. Шыңғыс заманының өзі түгелдей бір жауапкершілік заманы болғандықтан – бұл кезең 

батырлар институтінің өзінше бір әлеуметтік топ ретінде дамуының белгілі-бір сатысы болып 

табылады. 

Үздіксіз әскери қақтығыстар мен ұдайы әскери қауіп жылдары болып есептелетін қазақ-жоңғар 

қатынастарының кезеңі XVII-XVIII ғасырларда әскери және саяси өмірде батырлар тобының көптеген 

пайда болуына әкеп соқты. Бұ кезеңді зерттеушілер «батырлар институтының» аса бір гүлденген 

шағы, «батырлар дәуірі» деп жазылып жүр. Бұлай деудін біздің ойымызша өзіндік себебі де бар 

сияқты. Себебі, тарихта аты белгілі батыр бабалар - Бөгенбай, Қабанбай, Малайсары, Райымбек, 

Сағынбай, Баян, Сары, Тәттібай, Барақ есімі тарих бетіне ене бастаған тұғын.  

 



Батырлар институтының қалыптасуына қазақ қоғамының көшпелілік жағдайы, сыртқы 

жаулардан қорғанудың көкейкестілігі әсер етті, нәтижесінде - батырлар институтын 

қалыптастырды. 

 Батырлар институтының басты қызметі - елді, мемлекетті, жер мен суды сыртқы 

жаулардан қорғау. Осыған орай қазақ халқының тарихындағы жаугершіліктің, сыртқы 

жаулардың шабуылдары күшейген кезеңдерде батырлардың да қоғамдағы орны арта 

түседі. 

Е.Бекмахановтың пікірінше, батырлар институты әскери-феодалдық рубасылары 

ретінде қалыптасса, Н.Аполлова «XVII-XVIII ғасырларда батырлар әлеуметтік-

экономикалық тұрғыдан күшейеді», Т.Шойынбаев «батырлар, мырзалар, тархандар, 

ақсақалдар мен билер жаңадан қалыптасып келе жатқан мемлекеттік аппараттың өкілдері 

болды», - деп атап өтеді. 

Қазақ батырларының ішінде  «сегіз қырлы, бір сырлы», даналықты, шешендікті ту 

еткен  тұлғалар болған. Мысалы, Сырым Датұлының жас кезінде Есентемір Бөкен биге 

батасын алайын  және ақыл сұрайын деп ат, шапан алып барағанда Бөкен бидің астарлы 

батасының мән-мағнасын талдап беруін  айтып кетсек те болады.  

XVII-XVIII ғасырларда қазақ қоғамындағы ішкі және сыртқы факторлардың ықпалымен 

батырлар әлеуметтік саяси топ дәрежесіне жетілді, әрі, қалыптасу, күшею дәуірін бастан өткерді. 

Осы процесті М.Вяткин басқа түркі тілдес-өзбек, қырғыз, қарақалпақ халықтарында байқалмаған, 

тек дәстүрлі қазақ қоғамына тән құбылыс ретінде бағаланады. Бұл дұрыс көзқарас.  

Өйткені, Шыңғысхан жорығымен бірге тараған батыр термині басқа түркі тілдес халықтар мен 

кейбір еуропалық елдерде тек құрметті әскери атақ шеңберінен аса қойған жоқ.  

Ал, қазақтың кең байтақ даласындағы көшпелі өмір талабы  батырлардың саяси, әлеуметтік 

статусқа дейін жетілуіне алып келді. Әсіресе, дүрбелеңге толы XVIII ғасырдың басы елдің саяси 

аренасында және ішкі әлеуметтік өмірінде батырлардың үстем түсуімен ерекшеленеді.  

 Тарихшы-ғалым Н.Г.Аполлова «1710 жылғы Қарақұм құрылтайы ел басына түскен ауыр 

жағдайға байланысты батырлардың басым түскен жиыны болды» деді.  

С.Е.Толыбеков қазақ хандары мен сұлтандары, ру басыларының көпшілігі батырлар болды, 

сондықтан олар қарапайым халықты қанаушылар еді деп тұжырымдаса, М.П.Вяткин «батыр» деген 

термин әлеуметтік-таптық мазмұны жоқ атау ретіндегі ұғым береді». 

 Н.Абдоллаев пен Е.Сатыбалды батырлардың әлеуметтік сипатына қатысты «Егер, бір ұлыс елді 

билеген рубасы-батыр бір жағынан экономикалық мүмкіншілігі мол болса онда көшпелі қоғамдағы 

билеуші хан мен сұлтандардан да ықпалды болды. Мәселен, орыс бодандығын қабылдаған 

Әбілқайыр ханды өлтірмекші болған ру басы билерді тоқтатқан Бөкенбай батыр мен Есет батырдың 

беделін атап өткен жөн»,- деп жазады. 

 



XVIII ғасырда «батыр» сөзі екі түрлі мағынада қолданылған:  

біріншіден, батыр деп қарапайым халық арасынан шыққан – батыл, жауынгер, 

ержүрек адамды айтса, 

 екіншіден, жоғарғы тап, яғни хандар арасынан шыққан батырларды да атаған. 

Батырлар институты қоғам дамуында үлкен өзгерістерге ұшырап отырған.  

Ерте кезде батырлар белгілі бір руды, тайпаны басқарса, қоғамдық таптық жіктеліс туа 

келе батырлар феодалдана бастады.  

Батырлардың әлеуметтік басымдылығы туралы Ш.Уәлихановтың «Батыр 

қырғыздардағы ру басы, сұлтаннан кейінгі бірден-бір үлкен құрметті адамы, бұл ең 

беделді адам» -деп жазғанын Е.Бекмаханов айта келе, XIX ғасырдың ортасына қарай қазақ 

байларының, сұлтандарының «батыр» деген атақты өз лауазымдарына қоса айтатынын 

жазған. Оған мысал, Есет батыр-би, Абылай ханның кейбір жағыдайда Абылай Баһадур 

хан деп аталуы.  

Тарихта батырлықтарымен Тәуке, Абылай, Әбілқайыр хандардың мысалының өзінен 

бәрінің де есімдері және лауазымдарымен қатар бахадүр атағы кездесетін заңдылықты 

байқаймыз. 

Қазақ қоғамындағы батырлардың жоғары шен екенін А.Семенов та дәлелдеп, -«жалпы 

қазақтарда он бес шен болған, соның ең жоғарғысы баһадур» деп жазады. Батыр шені 

мұрагерлікке қалмайды, ол жеке бастың батырлығымен келеді. 



Батырлар институтының қалыптасып, кең  қанат жаюы ең алдымен 

қазақ халқының төрт жағынан да үлкен қауіп ортасында орналасуы еді. 

Сол себепті де қазақ қоғамындағы батырлар институты жаудан қорғануда 

кәсіби дәрежеге жетті.  

XVIII ғасырдағы қазақ қоғамына тән классикалық үлгісіне дейін 

батырлар институты бірнеше сатыдан өткен: 

1. Рулық құрылыс кезінде-ру, тайпалардың әскер басы, көсемі болған. 

2. Феодализм дәуірінде оларда феодалданып, қоғамдағы ақсүйектер 

табымен теңесе бастады. 

3. XVII-XVIII ғасыр батырлар институтының гүлдену кезеңі. Яғни қазақ-

жоңғар қатынастары кезеңі.  

4.Ұлт азаттық көтерілістің көптеп етек ала бастауы. 

5. Қазақстан Ресей бодандығына енгеннен кейінгі кезеңде Батырлық өз 

мәнін жоғалта бастады. 
  



Қазақ батырлар институтының гүлдену кезеңіндегі батырларды 

олардың қоғамдық ықпалының артуына байланысты үш топқа бөлуге 

болады:  

Біріншісі, қазақ-жоңғар соғысы кезіндегі ел азаттығын сақтап қалу 

жолындағы азаттық күресінің батырлары,  

Екіншісі, Қазақстанның мемлекеттік тұтастығына қауіп төндірген 

Қоқан, Хиуа хандықтарына қарсы азаттық күресін жүргізген батырлар, 

 Үшіншісі, Ресейдің отарлық саясатына қарсы ұлт-азаттық 

көтерілісті бастаған батырлар. 

Патша үкіметі дәстүрлі басқару құрылымдарымен қатар батырларды 

да жоюға бар күшін салды. Тіпті «Орданы басқаруда ханның өзінің де 

бізге тиімді не тиімсіздігін анықтап алуымыз қажет, болмаса басқарудың 

басқа түріне көшкен жөн» деп патша әкімшілігі ойларын анық жазды. 

Әкімшілік реформалар батырлар институтының жойылуына алып 

келді. 
 



Батырлар институтының кезеңдерін қорытындыласақ: 

 Біріншіден, Сақ, үйсін, қаңлы заманынан басталып,  Түрік 

қағандықтары тұсында қалыптасты;  

Екіншіден, ол он сегізінші ғасыр мен он тоғызыншы ғасырдың 

бірінші жартысында гүлдену кезін басынан кешірді;  

Үшіншіден, ресейлік отарлық әкімшіліктің ықпалымен батырлар 

институтының жойылуына арналған шаралар жүзеге асырылды. Патша 

үкіметі «батырлыққа жол бермеу саясатын» ашық ұстанды.  

Қазақ даласын басқарудың жаңа жүйесін жасау кезінде Хандар 

кеңесінің ережесі үшін дайындалған құжаттарда «батырлардың 

пайда болмауы» жайында нұсқау берілген.  

Батырлар институтын күштеп жоюға жасалған іс-шараларға қарсы 

халық ұлт азаттығы үшін күрескен батырлардың өмірі мен қызметіне 

арнаған жырларды ұрпақтан-ұрпаққа жеткізу арқылы жауап берді. 



Батырлардың қоғамдағы қызметі 

Біріншіден, батырлардың басты қызметі жауынгерлік қызмет, ел қорғау, соғыс 

өнерін, әскери тәлім-тәжірибені ұрпақтан ұрпаққа жеткізу болып табылады. 

Екіншіден, елдегі саяи басқару жүйесін, ел тыныштығын сақтап қалу жолында 

мемлекеттің саяси институттарымен бірге мемлекет мүддесі үшін қызмет ету. 

Үшіншіден, елдің саяси өмірі мен ішкі және сыртқы істеріне белсене қатысу. 

Төртіншіден, мемлекеттің саяси тәуелсіздігін сақтап қалу ісінде қазақ 

билеушілері билермен қатар батырлармен кеңесіп, маңызды шешімдер қабылдап 

отырды. 

Батырлардың бейбіт кездегі  кәсібі 

Аңшылық батырлардың негізгі кәсібі болмаса да кейбір жағдайларда олар 

аңшылықпен айналысқан.  

-  Жұттан малдары қырылған отбасы мен ауылдарын асырау үшін; 

      - Мал-жандарына зиян келтірген жырқыш аңдарды құрту үшін; 

      - Тыныштық, бейбіт жылдары әскери дайындығын жоғалтпау және оны одан әрі 

жетілдіру үшін т.б. аңшылықпен айналысқан. 



Әскери кәсіп - батырлар үшін ата кәсіп саналып, көп жағдайда әкеден 

балаға мұра болған. Батырлар әулетінде туған бала жастайынан әскери 

кәсіпппен айналысып ел үшін соғысқа аттануы міндетті. 

Әскери әулеттен болғандықтан батырлар алғашқы ерлік жолын көбіне 

соғыста өлген әкесінің кегін алудан бастайды. Өйтекені әке кегін қумау 

батыр үшін өліммен бірдей.  

Бір-бірінің намысын қадірлей білетін батырлар: «...Мен өлсем арманым 

жоқ, артымда үш ұл, бір қызым бар. Сен өлсең артыңда дәнеңе де жоқ, 

тұяқсыз қаласың, елге барда әйел ал, бала көр, ...артыңда кек алатын тұяқ 

қалсын», - деген үзіндіден көріп отырғанымыздай, айқастағы қасыласының 

атында кегін қуар мұрагері болуын қатты ескеріп отырған. 

Сондықтан  бұл  қоғамдық  топ  өкілдері   қартайғанша  қаруын  қолы

нан тастамай, бар  өмірін  соғыста  өткізетін. 

 Соғыста  қаза  болу  батырлар  үшін қасиетті  өлім  болып  саналады.  



Қазақ батырларының соғыс тәсілі 
«Көз алдау» 

1.Айқас кезінде кейде қазақтар жау жағы әскер саны көп деп ойласын деп атқа адам 

бейнесін, киіндірілген қуыршақтарды қондырып қойған. Бұл әдіс әдетте қарсыласына 

үрей туғызады. Егер жаулары басым түссе, олар жауларына арт жағынан қууға жол берген. 

Олар бір-бірінен бөлінген кезде іздеріне түсіп қуа жүріп, майдандағыдан бетер қырғынға 

ұшыратқан. 

2.Қалың қолдың алдына тұтқындарды салу әдісі де қолданылған. Ал шыңдалған 

күшті әскерді алыстан оң және сол жағынан жібереді. Олар бұл әскерді жау көрмеу үшін 

істейді. Осы әдіспен жауларын ортаға қамап, бір жағынан шайқасты бастайды. Бұл әдіс 

Қыпшақ даласындағы көшпенділерден қазақ әскеріне үрдіс ретінде қалыптасып қалған.  

Егер қолбасшылар атпен соғысуды қажетсіз деп тапқан жағдайда, жауынгерлер 

аттарының делбесін белдеріне байлап, жауға қарсы жебе оқтарын жаудырып, қоян-

қолтық келіп қалғанда найза, қылышпен шайқасқан.  

Егер, оларға жау ойламаған жерден тап берсе, қоршау жасап, шеңбер құруға 

тырысады, содан шайқаса жүріп, қазақ дәстүрі бойынша шеңберді айналады.  



«Қоян қашты» 

«Қоян қашты» – өздері әдейі қашып, бөлініп қуған жауды қоршап алып, жойып 

жіберу. Алдыңғы әскер легін жау көріп қалса, оған жақындап барып, садақпен бірнеше 

рет атқан. Жау сескенбесе, оны алдау үшін кейін шегініп, негізгі әскердің торуылына 

ілестіріп келген, сөйтіп, қоршауға түсірген. 

 Егер жаудың күші аса басым екеніне көзі жетсе, одан бір немесе екі күндік жерге 

қаша шегініп кетіп, басқа жасырын жолға түсіріп, торуылдай жүріп, қырғынға 

ұшыратқан.  

Егер бұл әдіспен ала алмаса, он-он екі күндік жерге шегініп кетіп, қауіпсіз 

бекіністі жерге орналасып алып, бөлшектеніп жеткен жауды жеңу амалын тапқан. Бұл 

амал да 1726 жылғы Айран төгілген деген жердегі ұрыста қолданылған. 

 Бір атап өтерлігі - Аңырақай шайқасында қазақтардың негізгі қаруы садақ, 

найза, қылыш, айбалта, қанжар, арқан болғандықтан, олар отты қарумен сақадай 

сайланған жоңғарды жеңе алмауы да мүмкін еді. Бірақ, Әбілхайыр бастаған қазақ 

батырларының жауды көпшілік жағдайда қоршауға алып, жеке-жеке жойып жіберіп және 

жаудың тылмен байланысын үзіп тастап отыру тактикасының арқасында жеңгені әмбеге 

аян. 



«Ай қораланды» 

 «Ай қораланды» тәсілі – жауын айналдыра сырттан қоршап алып, сонан соң біртіндеп қыса түсу. Мысалы, 

1726 жылғы Сарысу өзені бойындағы Айран төгілген деген жердегі қазақ-жоңғар айқасында қазақтар жағы осы 

әскери әдісті пайдаланған. 



«Тұлғама» 

Қазақтар шабуылда өздерінің «тұлғама» немесе «тұлғамыш» деп аталатын 

тәсілін қолданған. Бұл сөз көне түркі тілінде «қоршап алу» және «қарату» 

деген ұғымдарды білдіреді.  

Тұлғама - жауды қоршап алып, қоршаудағы жауға не оның тылына шабуыл 

жасау.  

Бабыр өзінің қолжазбаларында тұлғаманы Дешті Қыпшақ халқының 

шабуылдағы ұлы өнері ретінде көрсетеді. Бабырдың айтуынша, қыпшақ даласы 

тұрғындарының бір шабуылы да тұлғамасыз өтпейді. 

«Шашыла шабу» 

Бұл шабуыл тәсілінің мәні мынадай: бектер мен нөкерлер бәрі бірдей 

қарсыласының жағына қарай бар күшімен шабады, оқ атады, кенеттен кері 

бұрылып, тізгіндерін жібере салып, шашыла шабады. Бұл туралы Бабыр айтады. 





«Теріден жасалған қайық» 

Плано Карпини мен Гильом де Рубруктың айтуы бойынша, түркілер мен 

моңғолдар әскери қақтығыстарда қиын жағдайларда өте айлакер, жол тапқыш болған. 

Егер олар алдарынан үлкен өзен кездесіп қалса, асқан айлакерлікпен жауынгерлерін 

де, аттарын да, мүліктерін де аман алып өтеді екен. Олар теріні дөңгелек қап 

тәріздендіріп тігіп, оған арқан өткізетін тоғалар қадап ішін жорықта қажет зат, мүлік, 

киім-кешекпен толтырады, өте мықты етіп байланыстырады. Осы әдіспен жасалған 

қайықты адамдар ат құйрығына байлап өздері үстіне отырады екен. Кейде екі ескек 

алып, соны есе отырып, арғы бетке өтеді екен. Сондай-ақ, әрбір сарбаз теріден 

мықтап тігілген қалта немесе қапшық ұстаған. Бұны алып жүруге кез келгені міндетті 

болған. Онымен де жоғарыдағы әдіс бойынша жүзіп өткен. 

«Байқатпай жиналу» 

Жорыққа шық​қанда көшпелілер әскерді бірнеше топқа бөліп, алдын ала 

белгіленген жерде тосыннан жиналған. Бұл көп әскердің қалай, қайдан келгенін 

байқатпай, жау жағын қапыда қалдыру айласы еді. 1838 жылы Кенесары Ақмола 

бекінісін аларда осы әдісті қолданған. 



«Жылжымалы қамал» 

Екі жақтың күші бірдей түсіп, жаумен бетпе-бет кездесер жағдай туса, қазақтар сап-сап боп бірнеше қатарға бөлінетін. Әдет бойынша 

алдыңғы қатардағы атты жауынгерлер саптарын сүйір ұшты етіп құратын. Бұл оларға жұмсақ жерге кірген қазықтай, жау шебін оңай 

бұзатын.  

Әр топтың араларына және арт жағына шабуылға шыққан жауды кідірту үшін арбалар қоятын. Осы арбалардың артында керек кезінде 

ұрысқа түсуге дайын тұрған тағы да әскер болатын.  

Ал егер жау жағының күші басым келіп, шабуылды олар бастайтынына қыпшақтардың көздері жетсе, соғысу тәсілін басқаша 

жүргізетін. Үстіне өгіз, түйе терілерін жапқан арбалардан дөңгеленте бекініс жасай-тын. Арбалардың шетінде жағалай тұрып алып, 

шабуылға шыққан жауына оқ жаудыратын. 

Жау қай жағынан келсе де, дөңгелене құрылған бекіністегі қазақтарды ала алмайды. Өздері оққа ұшады. Оның үстіне қазақтар әлгі 

арбадан жасалған дөңгелек бекіністерінің араларында қисық-қисық жол қалдырып, жау күшінің әлсірегенін білсе, өздеріне таныс қисық 

жолдарымен жау шебіне ат қояды. Ал шабуыл жасаған жау бұл жолдарды пайдалана алмайды. Шауып келіп кіремін деген 

жауынгер екпінімен көз алдындағы арбаны соғып, быт-шыты шығады. 

 Ал әлдеқайда кіре қалған жауынгер бұраңдап жатқан жолмен бекініс ортасындағы шепке жеткенше қазақтың бірер жігітінің шірене 

тартқан садағының сауыт бұзар жебесіне душар болады. Тіпті, таяп қалса найзағайдай жарқылдаған наркескенінен қаза табады.  

Ал арба арасындағы қисық жолдарды Қыпшақ жауынгерлері мейлінше еркін пайдаланатын. Жау күтпеген жерден, тал арасынан 

шыққан жолбарыстай, лып етіп пайда болып, садақ оғын жаудырып-жаудырып жіберіп, қайтадан кіріп жоқ болып кетеді. Осындай 

жылжымалы бекініске орналасқан қыпшақтарды жау ала қоям деп дәметпейтін. Өгіз, түйе терілерімен жабылған арба қорғанына 

қазақтардың бекінгенін білсе, әдетте жау ұрыс ашпайтын, өз бетімен кейін шегінетін. 

Жаугершілік уақытта қазақ ауылдары да осылай «алқақотан отырған». Соғыс кезінде көшпелілердің әскери лагерьлері осы әдіспен 

құрылып, кейде сыртынан топырақ үйіліп, бекініс жасалған. Шабуыл кезінде көшпелілер арбалардан жылжымалы бекініс жасап, жауға 

тойтарыс берген. Аңырақай шайқасында Тілеулі батырдың жыл​жы​ма​лы қамалына тап болған жоң​ғар​лардың талай атты әскері көзді ашып-

жұм​ғанша жоқ болған. 

Қорғанудың тағы бір түрі табиғи бекіністерді (тау қойнаулары, үңгірлер, шатқалдар, т.б.) пайдалану. 1643 жылы Орбұлақ шайқасында 

жоңғар әскеріне қарсы Салқам Жәңгір осы әдісті қолданған. Бұдан басқа тастан, балшықтан тұрақты соғылған, сыртынан ор қазылып, су 

жіберілген бекініс, қамалдар да болған. 



«Жау шебін бұзу» 

Ашық далада жау әскерімен кездескенде соғысты, әдетте, жеңіл қаруланған 

садақшылар бастаған. Алыстан атыс жүргізу арқылы олар дұшпан жауынгерлерін, 

аттарын шығынға ұшыратуға, шебін бұзуға, сөйтіп қоян-қолтық айқасты жеңілдетуге 

тырысқан. Мұндай әдісті моңғолдар «тулучма» деп атаған.  

Осыдан кейін айқасқа шайқастың тағдырын шешетін ауыр қару асынғандар, 

қылышкерлер, айбалташылар, шоқпаршылар бірнеше қосынға бөлініп кезек-

кезегімен кіргізілген.  

Шегінуді олар жаудың әскер шебін бұзып, қозғалтуға мәжбүр ету үшін, немесе 

жауды бекінген қамалынан шығару үшін, соңынан ілестіріп, жасырын тұрған негізгі 

күштің үстінен түсіру немесе қайта шабуылға шығу мақсатында қатарын жинап алу 

үшін қолданған. 

«Моңғол диірмені» 

Жау кенеттен шабуылдаған жағдайда қазақ әскері қапталды қабыстырып, шеңбер 

жасайды да, атпен айнала шауып жүріп жауға қарай садақтан оқ жаудырады. Жау 

қоршауының ішінде қалып қойса да, сыртында болса да осылай айнала оқ жаудырып, 

жеңіске жеткен. 



«Жекпе-жек соғысы» 

Жекпе-жек – ұрыс, не майдан алдындағы батырлардың жеке айқастары әрі әскери тактикасының ең 

ерекше тә​сілі. Оған қатысу батырлардың жауынгерлік борышы саналған. Батырлар жекпе-жегін өт​​кізу 

қазақтарда ХІХ ғасырға дейін сақталып келді. 

Жекпе-жекте жау батырын жеңу, батырлардың атағын шығарып, дәрежесін өсірген. Жеңген батыр 

қар​сыласының атын, қару-жарағын ол​жалаған.  

Батыры өлген жақ оның денесін жау​ға бермеуге тырысып, «сүйекке шап​қан», яғни батырдың денесін 

бермей алып қалу ерлікке саналған. 

Батырлар жекпе-жегінің мақсаттары - аз қантөгіспен, тәжірибелі кәсіби жауынгерлердің жеке 

айқастарымен соғыс тағдырын шешу, айқас алдында жауға күш көрсету, жаудың басты батырларын құрту, екі 

жақтың батырларының күшін сынасу. Бір жақтың батырлары өте басым түскен жағдайда, қарсы жақ кейде 

соғысты жалғастырмай, кері шегініп кететін де болған.  

Жеңімпаз батырлар әскердің, елдің ұранына айналып, жекпе-жек айқастарда қаза болғандардың есімдері 

өзі шейіт болған жерге қойылып, елі үшін жанын пида қылған ерлер есімі кейінге сақталып қалатын. 

Мысалы, аты ұранға айналған Тоғанас батыр. 

1627 жылы Хазар (Каспий) теңізінің бойындағы қазақ пен қалмақ соғысы сексен үш күнге созылады. 

Ұрыстың тура бір жарым айы жекпе-жекпен өтеді.  

1727 жылы Бұланты бойындағы шайқаста ұрыстың алғашқы үш күні жекпе-жекпен өтсе, ал 1729 жылы 

Аңырақай шайқасының он екі күні жекпе-жекпен өтеді. Аңырақай шайқасындағы он екі күндік жекпе-жекте 

қазақтар жағынан шығын болмайды. Ал жоңғарлар өздерінің жиырма тоғыз батырының өлігін жинаумен 

болады. 



  
«Қоян қашты жасау». Бұл соғыс тәсілі келе жатқан жаудың бағытын біліп алып, 

бір топ қазақ жауынгерлері алдынан шығады. Қалмақ әскерімен кездескенде, 

кездейсоқ кездескендей кейіп танытады да, қашады. Қалмақтар қашқан қазақ 

жауынгерлерінің артынан қуа жөнеледі. Ал қазақ жауынгерлері садақ оғы 

жетпейтіндей аралықта қашып отырады да, жер жағдайына қарай «Қоян қашты» 

тәсілінің аяқ жағын не «Ошақ соғысына» немесе «Ай қораланды соғысына» 

айналдырады, болмаса тағы басқа соғыс тәсілдерін қолданады. 

«Екі аша немесе үш аша соғысы». Бұл соғыста жауды екіге немесе үшке бөліп 

жібереді. Негізгі қолдан айырылған қалмақ қолбасшысы бір жаққа, ал 

қолбасшысынан айырылған жауынгерлер екінші, үшінші жақа қашады. 

Қолбасшысыз қалған қол не істерін білмей қашып құтылуға тырысады. 

«Ошақ соғысы». Бұл соғыс тәсілінде қазақ жауынгерлері «қоян қашты» жасау 

арқылы жауды негізгі қолға алып келіп ұрындырады. «Қоян қашты» жасап келе 

жатқан қазақ жауынгерлерін қуған жаудың алдынан және екі жағынан, яғни үш 

жағынан соққы беріледі. 
  



«Ұры соғыс». Бұл соғыс аты айтып тұрғандай түнде жүргізілетін тәсіл. Айсыз 

түнде аз ғана қолмен қалмақ қосына кіріп, шу шығарып өздері сытылып шығып 

кетеді. Шырт ұйқыда жатқан жоңғарлар шудан шошып оянып, қараңғы түнде 

өздерімен өздері соғысып, көп шығынға ұшырайды. «Ұры соғысын» көбінесе 

Бөгенбай батыр жүргізген. Ол кейде жалғыз барып, жоңғар қолбасшыларын 

тұтқындап, олардан көп мәлімет алып қайтқан. 

«Жүре соғыс» – негізгі қол бір-екі күндік кейде оданда ұзақ жерге жүріп кетеді. 

Арттарынан қуған жауларға әр жерден садақшылардан тосқауыл қойып кетеді.  

Тосқауылдағы садақшылар жауды тосып алып, біраз шығынға ұшыратып, негізгі 

қолға келіп қосылады. Жау жағы осындай бірнеше тосқауылға кез болып, арасы 

сиреп шығынға ұшырайды. 

«Дода соғыс» - нағыз кескілескен соғыс. Бұл соғыс қылыш пен шоқпар және 

айбалтаның ғана соғысы болады. «Дода соғысында» қару сілтеу тәсілдері 

қолданылады. 

«Қоян қолтық соғыс» – бұл соғыстың «дода» соғысынан айырмашылығы – 

мұнда қазақ жауынгерлері жұбын жазбай соғысады. Бұл соғыста да қару сілтеу 

тәсілдері қолданылады. 
 



«Үлкәр жәрік соғысы». Мұның мәнісі: жүз адам жауды шауып өтіп, майданнан шығып, 

сыртпен қайта айналып келіп негізгі қолға қосылады. Оның артынан шауып екінші жүз, оның 

артынан үшінші, төртінші жүздер бірінен соң бірі жауды шауып өтеді. Осылай мың жауынгер он рет 

бірінен соң бірі ұрысқа кіре береді. Жау қанша мықты болса да, бұл тәсілге шыдай алмайды. 1731 

жылы Көкдөң деген жерде болған шайқаста Наурызбай батыр «Үлкәр жәрік» тәсілін қолданады. Бес 

жерден жүз-жүзден жауды шауып өтіп, қайтып жатқандарды көргенде, қалмақтардың есі кетеді. 

Олар қазақтар кәдімгідей жердің астынан өніп шығып жатқандай әсер алды. 



«Үш тоғыс соғысы». Бұл соғыста үш мың қолды мың-мыңнан үшке бөледі. Алғашқы 

мың қол жаумен бие сауым уақыт соғысып, «қайт!» деген бұйрық, екінші мың қолға «құдай 

беттеріңнен жарылқасын!» деген әмір берілгенде соғысқа кіреді. Оларға «қайт!» деген әмір 

берілгенде, бата алған үшінші мың соғысқа кіреді.  

Яғни бірінші мың бие сауым уақыт соғысқаннан кейін майданнан шығып кетеді.  

Осы кезде екінші мыңдық соғысқа кіреді.  

Ал бірінші мыңдық тың күшпен қайта толықтырылып, кезегін күтіп тұрған үшінші 

мыңдықтан кейін соғысқа кіруге әзір болып тұрады. 

«Аламан соғыс» – бүкіл халық қатысқан үлкен соғыс, елге жау шапқанда халық болып 

атқа қонып, жаппай соғысу.  

«Шұбыртпалы соғыс» – табиғи кедергілерді, тау жоталарын пайдаланып, жағалай 

соғыс жүргізу әдісі.  

«Қаша ұрыс салу». Бұл ұрыста қазақ жауынгерлері майданды тастап қашады. «Қазақтар 

қашып бара жатыр, біз жеңіске жеттік» деп, еліріп алған қалмақтар қуа жөнеледі. Осы кезде 

қазақтар оларды алдын ала дайын тұрған, мылтығы мен садақтарын кезеп жатқан 

мергендердің тосқауылына алып келіп ұрындырады. Мергендердің тосқауылына тап болған 

қалмақтар кері қашуға мәжбүр болады. 





Қазақ қоғамындағы байрақтың алатын орны 

Көшпенділердің әскери қарулануының бас белгісі – Ту. Ол соғыс кезінде кем дегенде екі 

қызметті орындады:  

бірінші, ол – қасиетті белгі,  

екінші, ұрыс кезі мен сапта әскерге түрлі белгі беру үшін пайдаланылған.  

Әрбір тайпаның, ұлыс сұлтанының, ханның тулары болды. Дәстүр бойынша, тудың ханда 

болатын ең жоғарғы саны - тоғыз. 

 «Тоғыз тулы хан» туралы айтқанда, халық көз алдына өте күшті билеушілерді елестететін. 

Орта ғасыр авторларының айтуынша, алғашқы қазақ билеушілері «тоғыз тулы хандар» болған.  

Ту әскер қолбасшысының тек сыртқы белгісі емес, сонымен бірге әскери атақ пен даңқтың 

белгісі болатын.  

Негізгі туды бейбіт уақытта мемлекеттік қасиетті нәрсе ретінде ұқыпты сақтап, тек соғыста 

ғана шығарған.  

Әдетте жоғары қолбасшыдан кейінгі әскердегі бірінші адам – сұлтан, не беделді би жорықта 

әскери тудың сақтаушысы болып тағайындалған. 

 Ту ерекше жасаққа тапсырылады. Шабуыл кезінде нағыз ұрыс қарсыластың туы үшін 

жүргізіледі.  

Ту ұстаушы жауынгердің өлімі әрқашан жауынгерлер арасында абыржу туғызатын, ал негізгі 

тудың құлауы, не жоғалуы әскердің жеңілгенін білдіретін.  



Ұрыс алдында жауынгерлер өздерін басқадан айыру үшін қолдарына өз 

әскери туының түсімен бірдей белгі байлаған. 

 Белгіленген уақытта ту ұстаушы негізгі туды көтерісімен, әскер жауына 

қарсы аттанады. 

Қолбасшылардың, батырлардың бәрінің де өз туы болды. Жазбаша, 

ауызша деректерде Қаракерей Қабанбайдың ақ туы, Абылайдың жасыл туы, 

Тілеулі батырдың туы шұбар ала түсті, Жабай батырдың ақ туы болған. 

 Жоңғарлармен шайқасқа қазақтың әскер қосындары өздері табынатын 

киелі бейнелерді де әскери рәміздік белгі түрінде көтеріп шықты.  

Мұндай белгілер (бейнелер) металдан соғылып, алыстан жарқ-жұрқ етіп 

көзге көріну үшін қанық түсті матадан тігілген әскери туларға жапсырылды, 

оның жоғары жағына көбінде аттың қылы, кейде қасиетті аңның құйрығы 

байланды, тігінен немесе көлденеңінен ағаш сапқа бекітілді. 



Қазақ халқының ұрандары 

Қазақ халқының ұлт болып қалыптасу тарихында ұран, таңба сынды рәміздік мәнге ие ұғымдар жоғары 

рөл атқарған.  

Халықты, ру-тайпаны аса маңызды іске, мақсатқа жұмылдыру үшін жігерлендіре, рухын көтеру 

мақсатында жар сала айтылатын дабыл сөзді ұран деп атайды. Өйткені, ұран тұтас қауымды біртұтас етіп, 

ортақ мақсатқа жұмылдырып, күш-жігер қосатын, патриоттық сезімін оятатын, рух беретін ерекшеліктерге ие 

қасиетті ұғым. 

 Бұл жөнінде Орынбор Шекара Комиссиясының чиновнигі Л.Баллюзек қырғыздар (қазақтар) үшін әдет-

ғұрыптардың бірде-бірі дәл ұран сияқты қасиетті бола алмайтындығын айрықша атап өтеді. Л.Баллюзектің 

айтуынша, ұран бүкіл руластарды, тіпті олардың дос-жарандарына да, басқа рудағы құда- жекжаттарына да 

қарсы шапшаң түрде жұмылдыра алатын күшке ие. Өйткені, қазақ өзіне таныс ұранды естіген бойда-ақ өзге 

дүниені ұмытады. 

Дәстүрлі қазақы ортада ұранның әрбір ру-тайпаның, халықтың функционалдық мәні үлкен атрибуты 

болғандығын әз Тәуке ханның «Жеті Жарғы» заңдар жинағынан да байқауға болады.  

«Жеті жарғының» Саққұлақ би нұсқасында «Әр рудың ұраны, таңбасы болсын», - деген арнайы бап 

(113-бап) кездеседі. Бұл ұранның мемлекеттік идеологиялық күш ретінде жұмыс атқарғандығын көрсетеді. 

Қазақ ру-тайпаларының ұрандары халықтық, жүздік, рулық болып жіктеліске түседі. 

Ұлы жүз ұрандары - Бақтияр, Қабылан. 

Орта жүз ұрандары- Ақ жол. 

Кіші жүз ұрандары- Алшын, Алдияр, Тұлпар тәрізді ұрандар қазақтың жүздік құрылымдарына тән.  Бұл 

жүздерге тиесілі ұрандар кейбір ру-тайпалардың да жекелеген ұрандары болып табылады. 

  



Кімдердің есімі ұранға айналған? 

Дәстүрлі қазақы ортада, негізінен, ел басына қиын-қыстау заман туғанда ақылымен, 

ерлігімен көзге түскен тұлғалардың есімдері мен атамекен атаулары ұранға айналған. Әсіресе, 

қазақ халқы үшін ауыр қасірет әкелген жоңғар шапқыншылығы тұсында атқа мінген көптеген 

қазақ батырларының есімдері бір ғана емес бірнеше рулардың да ұрандарына айналып 

отырды. 

Жалпы қазақ халқында ұрандардың қолданысқа шығу негізі рулардан бастау алады. 

Белгілі рудың батыры ең алдымен, ерлігімен көзге түсіп өз руының ұранына айналса, 

кейіннен даңқы үш жүзге тараған тұлғаға айналғанда есімі жүздік немесе халықтық 

ұрандарға айналып жатады. Мәселен, жоңғар шапқыншылығына қарсы шайқастар барысында 

қол бастаған хандардың, батырлардың есімдерін бүкіл қосын ұрандатып, атой салған. 

Ел аузындағы аңыздардың бірінде шайқаста хан Абылай өзін құтқарып қалған Тоғанас 

батырды шақыртып: «Сенің есімің - елде жоқ есім екен, елде жоқ есімді иеленген адам бір 

тайпаға көсем болуға лайық. Лайықтығыңды ісіңнен көрдім. Атың бір рулы елге ұран 

болатындай-ақ ер екенсің. Көп жаса, шырағым», - депті. Аузы дуалы Абылайдың сөзінен 

соң, кейін Тоғанастың аты күллі Сіргеліге ұран болып қалыптасыпты. 

Қазақ халқы ел ішіне жау шапқанда «Аттан» салып ұрандатса, шайқастар мен жекпе-жек 

ұрыстарда «Аруақ» деп ұран шақырған. 
  



Қазақ батырларының келбеті 

Батырларды ең әуелі қару-жарағынан, жалау, ту, байрағынан таныса, одан кейін айдар, тұлым, 

кекіл, бұрым, сақал-мұрт қоюынан да айыра білген.  

Әдетте көшпенділердің шаш қою үлгілерінің өзіндік төрт түрі бар. Бұл шаш қою үлгілерінің 

көшпелі түркі халықтарының тілінде бірдей аталуы - олардын ортақтығының белгісі. Оның казақ 

тілінде «айдар», «кекіл», «тұлым», «бұрым» деп атайды.  

Айдар кою. 

 Моңғолдардың айдар қоятынын ертедегі Еуропа саяхатшылары: «Ерлері шаштарын қырып, 

төбелеріне төртбұрышты етіп шаш қалдырады», - деп жазған. «Манас» жырында «артында айдар 

шашы бар, торы айғырдын жалындай» дегеніне қарағанда, қырғыз батырлары да бұрын айдар 

қойған.  

Ал қазақ ертегілерінде хан, батыр болатын балалардың «алтын айдармен» туылатындығы 

айтылады. Қазақ ауыз әдебиетінде «жауын қуып қашырған, айдарынан жел есіп» деген жыр 

жолдары кезігеді.  

Айдар туралы «Қамбар батыр», «Ер Қосай» жырларында да айтылады. «Абылай» жырында 

«қос айдарлы ұл кетті, қос тұлымды қыз кетті» деген сөздер бар. Осыған қарағанда байырғы 

қазақтағы «айдар қою» батырлықтың бір белгісі ретінде қаралғандығы мәлім.  



Тұлым қою. 

Көшпенділердің өзіндік шаш қою үлгісінін екінші түрі - тұлым қою. Тұлым екі шекеге қойылады 

да, әртүрлі жібек шашақтармен сәндеп, иыққа немесе кеудеге төгілдіріп қояды. Түркі халықтарында 

осындай тұлым болатындығын ертедегі жұңго, иран, Еуропа жазбаларынан да кезіктіруге болады. 

Мұның қазақ арасында барлығын В.Радлов та жазған.  

Тұлым - ерекшелеу, касиеттеудің белгісі, сондықтан оны ханның, батырлардың балаларына 

қойған. «Қамбар батыр» жырында «шекесінде Қамбардың бар екен алтын тұлымы, сұрап алған 

құдайдан Әлімбай ханның құлыны» деген сөздер бар. Осы себептен болар тұлымды, кекілді балалар 

ауылда қазір де кездеседі.  

Кекіл қою. 

 Шаш қоюдың көшпелі халықтарға тән үшінші үлгісі - кекіл қою. Кекіл - маңдай алдына 

қалдырылатын шаш. Кекілді ғұндар да, түркілер де қойған. Еліміздің жазба деректеріне қарағанда, 

монғол хандары Шыңғыс хан, Құбылайларда да кекіл болған. Моңғолдар оны «кукел» | («хухел») деп 

атаған. 

 Көшпенділердің әскери өнерін қабылдаған орыс, украин, казактар да кекіл койған. 

 Қазақтың көне жырларында кекілді айдар мен тұлым сияқты алтынға теңейді. «Ер Қосай» 

жырында «кекілі қойған – сары алтын, жамылған тоны бәрі – алтын» деген сөздер кезігеді. Бұрынғы 

кезде қазақтар тұлым сияқты кекілді де әрлеп, әсемдеген. 



Кейін келе кекіл - ұлдарға ғана, тұлым қыздарға немесе «осы ұлдың 

артынан қыз туса екен» деп дәмеленген ұл балаларға ырымдап қоятын 

болған. Хандар да, ақсүйектер де, сондай-ақ қарапайым адамдар да бұрым 

қойған.  

Айдар, кекіл, тұлымдар жоғары жік адамдарына тән делінсе, бұрым 

барлығына тән.  

Бұрымды ертеректе әйелдер ғана емес, ерлер де қойған және бұрымның 

ұшына шашбау, маржан, кілт сияқты заттарды сән үшін ағып жүретін болған.  

Қазақ ертегілерінде қазақтардын да бұрын осылай істегендігі айтылады. 

Бұрымды сәндеп өріп, екі иықтан төмен түсіріп қою сән-салтанаттай 

есептелген. 

 Ислам діні кіргеннен кейін қазақтардағы көшпенділерге тән мұндай салт 

өзгеріп, айдар, тұлым, кекіл қою да біртіндеп жойылып, бұрымды - әйелдер, 

кекілді -ұлдар, тұлымды - қыздар қоятын болған.  



Батырлардың сақал-мұрт қоюы 

Көне наным бойынша ерлердің сақал-мұрты олардың күш-қуатымен 

байланыстырылады. 

 Байырғы сақ, түркі қыпшақ батырлары жөніндегі бейнелеу өнерінің ескерткіштеріне 

және археологиялық қазындыларға қарағанда, батырлар өзіне лайық сақал-мұрт қойып, 

оған батырлықты әйгілейтін айбаттылықтың бір түрі ретінде қараған. Олар ұзын мұрт 

қойып, оны ширатып, құлақтың үстіне қарай қайырып қоятын болған.  

Сол сияқты көшпенділерде сақал қоюдың да әр түрі, айталық, қаба сақал, шоқша 

сақал, т.б. түрлері болған. 

 Ислам діні кіргеннен кейін қазақтарда көшпенділердің сақал-мұрт қою үлгісі 

өзгеріп, жалпы, мұсылмандарға тән қысқартылып, күзелген.  

Жіңішке мұрт, қысқа сақал қойылатын болды. Керейлер шығысқа қоныс аударғанда 

Тіленші би келіп, Жәнібек батырдан «Кім боласыз?» – деп сұрағанда, Жәнібек батыр: 

«Мұсылманбыз», – деп жауап береді. Сонда Тіленші би: «Мұсылмандығыңызды мұрт 

қойысыңыздан танып тұрмыз…», – деп барып, сөзін сабақтайды. Осыған қарағанда 

Мұсылмандардың да өзіндік сақал-мұрт қою салты болғандығы мәлім. 



Қазақ батырларының наным-сенімдері мен  моральдық  этикасы 

Қандай да бір үлкен істі батасыз бастамайтын халқымыз сияқты, батырларымызда батырлар 

жолына түсерде, алғашқы жорықтарына аттанарда әулие ақсақалдардан, атақты батырлардан, не 

әке-шешелерінен бата алып шықса, ал жорықта, айқаста, жол жүргенде сыйынатын, қолдайтын 

пірлері, әулиелері болған. 

Қазақ батырлары сыйынатын пірлердің ішінде көне заманннан келе жатқандары да, ислам 

дінінен енгендері де бар. Олардың кейбіреулері мифтік қаһармандар болса, ал енді біреулері аты 

аңызға айналған тарихи тұлғалар. 

Солардың ішінде ең бірінші аталатыны Иран, Тұран батырларының пірі - атақты мифологиялық 

батырлар - Рүстем мен Дастан болса, ал екіншісі - Баба Түкті Шашты Азиз.  

Көшпелі халықтардың батырлары пір тұтып, сыйынатын исламға дейінгі көне рухтадың бірі - 

Ғайып ерен, қырық шілтен. 

Көне наным бойынша Ғайып ерен, қырық шілтен көзге көрінбейтін, шілтен деп аталатын қырық 

нөкері бар адамдарға көмектесіп жүретін рух. 

Ислам дінінің енуімен бірге қазақтар мұсылман әулиелеріне де сыйына бастады. 

 Қазақ батырлары сыйынған сондай әулиелердің бірі ислам үшін соғыстарда көп ерлік 

көрсеткен, мұсылманның атақты батыры, төртінші Халиф болған - Ғали (Әли, Хазірет Әлі). 

Жорықта, жолда жүргендіктен батырлар Қыдыр (Қызыр) атаны да пір тұтқан. Қызыр баба 

Шығыста ислам дініне әулие саналып, кейін мұсылман әулиелерінің қатарына енген. 



Қазақтың көнеден келе жатқан діни түсініктері бойынша әр батырдың айқаста, 

жорықта, түрлі қиын жағдайларда қолдап, жебейтін аруақтары болған.  

Аруақ - адамның ата-бабаларының қасиеті, киелі рухтары, ал кие - аруақтың 

өсиеті, басқаларға тигізген кесапаты, зияны немесе жақсылығы. 

Батырлардың киесі жайшылықта көзге көрінбейді. Ол тек айқаста, соғыста ғана 

көрініп, жауды жеңуге көмектеседі.  

Батырдың киесінің болуы оның күштілігінің белгісі. Оған ата бабаларының 

аруғы - жолбарыс болып қонған Бәйтікұлы Тоғанас батыр туралы аңызды мысалға 

келтіруге болады. 

Қазақ халқының аруақтары, оның киесі туралы діни нанымдарының түп-тамыры 

өте көне замандарда жатыр. Алғашқы рулық қауымдарды әр ру-тайпалар өздерін 

белгілі бір аңнан, құстан жаралғанбыз деп түсіп, өзінің тегі саналатын хайуанатқа 

табынған. Алғашқы қауым заманындағы адамдардың бұл көне діни нанымын, 

«тотемизм» деп, ал, ру-тайпалардың тегі саналған хайуанаттарды «тотем» деп 

атайды. Көне түркілердің өздерін көк бөрінің ұрпағымыз деуі және т.б. мысалдар 

осы көне тотемдік нанымдардың дәлелі. 
 



Қазақ батырларының  қалаптасқан жауынгерлік этикасы мен моральдық нормалары болған және 

оны олар қатаң түрде ұстаған.  

Атап айтар болсақ: 

-үлкен айқастар әрқашан жекпе-жекпен басталады;  

-жекпе-жекке қатысу батырлардың басты міндеттерінің бірі;  

-жауынгерлердің шын мәнісінде батыр атануы осы жекпе-жек айқастарда жеңіске жетуден 

басталады;  

-сол жекпе-жек алдында батырлар бір- бірінің аты-жөнін сұрап, өздерін таныстыруға тиісті;  

-таныстыруда бабасы мен әкесінің аттарын, жасаған ерліктерін айтатын, сондай-ақ қарсыласына 

психологиялық шабуыл жасап, жауының мысын басатын: 

-ертегілерде, батырлар жырларында жиі кездесетін «атыспақ керек пе, шабыспақ керек пе?» - 

деген сөз тіркесі бар. Бұдан  біз батырдың  жекпе-жек айқаста қарсыласттарына қару таңдауға 

мүмкішілік бергенін, бес қаруды түгел меңгергендігін және өзіне сенімді екендігін көреміз; 

-жекпе-жекте көшпелі халықтардың батырлары жасы үлкен, жолы үлкен адамдарға беретін 

болған; 

-ұйықтап жатқан, сондай-ақ қарусыз адамдарды өлтірмеген; 

-батырлар жорыққа шыққанда жауды қапыда шаппаған. Керісінше оған хабар беріп, айқасқа 

дайындалуға мұрсат беріп, кездесетін жерін, уақытын белгілеген.  

Бұдан біз батырлардың өкінішке қалмай, өз намысын қарумен қорғауға алғандығын және бір-

бірінің қадір-қасиетін, ар-намысын қадірлей білгеніндігін көреміз. 



Батырлардың мистикалық қасиеттері 

1959 жылы шілде айының басында Әлімтау аймағында алапат өрт болады. Өрт жолындағысының 

бәрін жалмап өшіруге бой бермей келе жатады.  

Н.С.Хрущевтың тың игеру саясатының нәтижесінде сол кезде Дарбаза совхозының Әлімтау 

бөлімшесінде мыңдаған гектар жерлерге бидай егіледі. Ғасырлар бойы тың жатқан жерге бидай өте 

бітік шығады. Өрт бой бермей осы бидайға жақындай түседі. Өртті тоқтату үшін істеген әрекеттерден 

еш нәтиже болмайды. Өрттің алдын алып жер айдамақшы болғанда, екі «ДТ» тракторы өртеніп 

кетеді.  

Сонда амалы таусылған Нұрбеков Ошақбай «Дарбаза» совхозының партия ұйымының хатшысы, 

директор Кузнецовты ертіп Жабай атаның жуғысына барып, Алладан, Жабай бабадан жәрдем 

сұрайды.  

Керемет шілденің нағыз қайнап тұрған ыстығында аспанға бір шөкім бұлт шығып, өрттің үстіне 

төгіп-төгіп өтеді.  

Өрттің өшкенін көрген екі басшы өрт болған жерге жетіп келсе, өрт бидайға 50-60 метрдей жерге 

келіп өшкен екен. Содан кейін Кузнецов Атаға сеніп өмір бойы сиынып кетті.  

Бұл әңгімені көзімен көрген Кузнецовтың шофері, «Дарбаза» совхозына директор болған Әкім 

Әбдіразақовқа талай рет айтқан. Мен Әбдіразақовтан есіткенмін. 

https://auezov.edu.kz/media/attachments/2022/04/12/1-..-1937-2009-99-110.pdf 



Әскери әдет-ғұрыптар 

Қазақтар әскери әдет-ғұрып жоралғыларына елеулі мән беретін. Ежелден келе 

жатқан әскери әдет-ғұрыптардың бірі - алғадай. 

 Соғысатын жақтар әдетте ұрыс басталар алдында өздерінің батырларын жекпе-

жек шайқасқа шығаратын. Онда жеңілген жақтың аты мен қару-жарағы олжаға 

алынатын. Ондай жекпе-жекке көбінесе жас та ер жүрек жауынгер шығарылатын. 

Ол атақты батырлардың бірінен бата алатын. Ер жүрек сол жас жауынгер алғадай 

деп аталатын.  

Жауынгер жекпе-жекте тірі қалатынын немесе ажалы жетіп өлетінін алдын ала 

ешқашан анық біле алмайтын. 

 Алғадайдың ең басты міндеті - қарсылас жауының көзін жою немесе ең 

болмағанның өзінде, оны әбден титықтата әлсірету болып табылатын.  

Қалыптасқан халық дәстүрі бойынша, алғадайға түсетін жауынгердің жаназасы 

оның көзі тірі кезінде шығарылып қойылатын. 



Қазақтың жаугершілік замандағы киім-кешектері 

Ақ көбе - Батырлар киер ақ сауыттың көп түймелі түрі. “Тоқсан баулы ақ көбе, Тоғысқан жерде 

кигенмін”. Қазақ әдебиетінде кездесетін сауыт түрлері: бадана, берен, зере, көбе, кіреуке, торғауыт. 

Аймауыт - жауынгерлердің ұрысқа шығарда оқ өтпеуі, қылыш жүзі батпауы үшін үстіне киетін 

сауыты. Ол асыл болаттан шытыр торлы етіп соғылады. Соғылуы қиын. Кез-келген батыр тауып, кие 

алмаған ұрыс киімі. Аймауыттың шынжыр торы денеге батпас үшін ішінен киіз кебенек киіледі. 

Ақберен - асыл болаттан жапырақ торлы етіп соғылған батырлар сауыты. Оны қылыш кеспейді, 

найза теспейді, одан садақ оғы өтпейді деп сипаттайды. 

Берен - Болаттан жасалған батырлар киімі. Болат тақталары астарына іш жағынан бекітілген 

тақталы сауыт. 

Бадана - аймауыт, ақберен тәрізді батырлар киген темір сауыт. Сақина торлы етіп жасалған. Етек-

жеңінің ұзын да, қысқа да түрлері бар. Шығыршықты кіреуке сауыттың көзіне асыл темірден дөңгелек 

жапырақ бастырма соғылған түрін «бадана» немесе «бадана көзді кіреуке» деп атайды. 

Дулыға - батырлардың ұрысқа шығарда басына киетін темірден жасалған бас киімі. Дулығаның 

екі жағы мен артқы етегіне темір тор ілінеді. Ол адамның мойны мен иығын тымақ тәрізді тұтас жауып, 

қылыштан, оқтан қорғайды. 
 



Жамшы - жамылғы. Желең жамылатын тон. 

Жыға - соғыста басқа киетін сауыт. Төбесі үшкір, маңдай алды адамның қасына дейін түсіп тұратын, желке 

жағына бір жарым қарыстай шынжырлы баулар мойынды айнала тағылатын бұл бас киімді батырлар, жасақтар 

киген. 

Зере - кеудеге киетін сауыт. Ол садақ жебесі өтпейтіндей етіп, шынжырлап тұрып жасалады. Зерені 

жауынгерлер бір қабат киімнің үстінен киеді. Кеуде тұсында жүректі садақ оғынан қорғап тұратын екі бөлек 

табақша қалтқысының атауы «шарайна». Бұл сауыттың зере аталуының себебі: ол мыс, қола, жез, күміс тәрізді 

жалтырауық шығырларды үзбелестіру арқылы жасалады. 

Көбе - кебенек сыртынан киілетін темір сауыттың бір түрі. Оның екі түрі бар, олар былай жасалады: 

 1. Жүректі, білекті, тізені, иықты садақтың оғынан, қылыштан қорғау үшін жалпақ темірден жасалады.  

2. Бүкіл кеудені қорғау үшін тырнақ көбесіне ұқсас қола, мыс, алтынды қобылап, қатпарлап тізіп, немесе 

темір шынжырларды біріктіріп, көйлек тәрізді етіп жасалады. 

Көзе сауыт - соғыс киімі. Одан садақ оғы, найза ұшы, қылыш жүзі денеге өтпейді. Ол көбінесе бас киім, 

қалқан, кеудеге қақтаған шар айна, білекке, тізеге жабатыны қыш қоруыштар түрінде жасалады. 

 



Кіреуке - ерте замандағы соғыста батырлар киген оқ өтпес сауыт. Оның басқа 

сауыттардан өзіндік айырмашылығы бар. Ол кеудесінде, арқасында, білек үстінде 

темірден немесе көзеден жасалған шаралары (шарайнасы) болуы. 

Қаттама - қаттау, көкірекше. Қалың кездеме. 

Сауыт - біздің заманымыздан бұрынғы бірінші мыңжылдықта Ассирияда пайда 

болып, кейін барлық елге тараған киім дейді зерттеушілер. Біздің ата-бабаларымыз – 

сақтар да, қыпшақтар да сауыт жасаудың шебері болған. Қазақта: «Ақ сауыттың 

жағасы бар, жеңі жоқ» деген мәтел бар. 

Томқап - (темір томақап) – көшпелілердің қорғаныс киімі.  

Торғауыт - оқ өтпес үшін батырлар киетін сауыт. Торғауыт сауыт қалың, тұтас 

тері таспаларды бір-біріне қайыс баумен байланыстыру арқылы жасалады.  

Кейде Торғауыт сауытта тері және металл таспалар аралас немесе екі түрлі металл 

қолданылады. Әр түрлі металл түрлі түске боялып, оюланып әшекейленген терілер 

қолданылатындықтан сыртқы түрі әдемі болып келеді. 

 Сыртқы формасы жағынан Торғауыт сауыт қысқа жеңді, ұзын етекті «бешпент 

пішіндес» болып жасалады. 

https://kk.wikipedia.org/wiki/%D0%9C%D0%B5%D1%82%D0%B0%D0%BB%D0%BB
https://kk.wikipedia.org/w/index.php?title=%E2%80%9C%D0%B1%D0%B5%D1%88%D0%BF%D0%B5%D0%BD%D1%82_%D0%BF%D1%96%D1%88%D1%96%D0%BD%D0%B4%D0%B5%D1%81%E2%80%9D&action=edit&redlink=1
https://kk.wikipedia.org/w/index.php?title=%E2%80%9C%D0%B1%D0%B5%D1%88%D0%BF%D0%B5%D0%BD%D1%82_%D0%BF%D1%96%D1%88%D1%96%D0%BD%D0%B4%D0%B5%D1%81%E2%80%9D&action=edit&redlink=1
https://kk.wikipedia.org/w/index.php?title=%E2%80%9C%D0%B1%D0%B5%D1%88%D0%BF%D0%B5%D0%BD%D1%82_%D0%BF%D1%96%D1%88%D1%96%D0%BD%D0%B4%D0%B5%D1%81%E2%80%9D&action=edit&redlink=1
https://kk.wikipedia.org/w/index.php?title=%E2%80%9C%D0%B1%D0%B5%D1%88%D0%BF%D0%B5%D0%BD%D1%82_%D0%BF%D1%96%D1%88%D1%96%D0%BD%D0%B4%D0%B5%D1%81%E2%80%9D&action=edit&redlink=1


Сауыттардың, яғни қорғаныс немесе шабуыл киімдерінің мынадай 

түрлері бар: 

1. Кеудені қорғайтын жарақтар. Оның кеудеге кию арқылы қолданылатын түрі 

және «шарайналар» деп аталатын денеге байлау, тағыну арқылы қолданылатын 

түрі болған. 

2. Басты қорғайтын жарақтар - дулығалар және темір қалпақ пен темір 

телпек жатады. 

3. Қолды, аяқты қорғайтын қосымша жарақ түрлері - жеңше, тізелік, 

балтырлықтар.  

4. Қолға ұстап қолданылатын жарақ -қалқан.  

5. Аттың денесін қорғайтын жарақтар - ат сауыттары, ат томағалары, т.б.  



Қазақ батырларының қару-жарақ түрлері мен әскери өнері 

жылдар өте келе жетілдіріліп отырды. 

1.Қазақтар ұрыс салғанда әскер сапы азиялық ондық жүйесі бойынша, 

яғни ондық, жүздік, мыңдық, түмен болып бөлінді.  

2.Көшпелілердің соғыс тәсілдерінің осыған ұқсас тағы бір 

ерекшеліктері әскери бөлімдерді орталық, оң және сол қанат, авангард 

және тосқауыл деп жіктеді. 

Алдынғы бөлім басты күш болып табылып, негізінен садақ, найзамен 

қаруланған жасақтардан тұрды.  

Алдыңғы қатарлы бөлімдер өте жауапты деп есептелгендіктен оның 

қатарына өте ержүрек, алғыр сарбаздарды іріктеп алып отырды. Бұл 

бөлімнің қолбасшылығына ханның ең сенімді адамдарының бірі /туысы, 

әмірлер, бектер/ тағайындалды. 

  



Қазақ әскерінің келесі сапы оң қанат яғни «маймана» деп аталса, сол қанаты «майсара» деп 

аталды. Бұл екі топтың сарбаздары көшпелі әскери құраманың ең басты екпінді бөлімдері болып 

табылды. Оның алдыңғы қатарында өте тәжірибелі, көптеген қанды соғыстарды басынан кешкен 

сарбаздар тұрды.  

Оң және сол қанат әскери бөлімдерінің әскербасылығына сұлтандар, әмірлер, бектер, баһадүрдер 

жетекшілік етті. 

Қазақ жасағының төртінші бөлімі «орта» деп аталды. Бұл құрама екі қанаттың ортасын алып сап 

түзді. Бұл әскери бөлімнің басы-қасында хан тұрды. Ханның ордасы осы орталық бөлімде де немесе 

тылда да орналаса алатын. Ханның шатыры көбінесе биік шоқы немесе жотаның басына орналасуы 

заңды құбылыс еді. Себебі биік жерге орнығып алған бас қолбасшы майдан даласында болып жатқан 

соғыстың барысын көзімен көріп, керек кезінде қажетті тактикалық айла-әдістер қолданып отыруға 

ұтымды еді.  

Бұған қоса, іріктеліп алынған ханның жеке күзетіне жауап беретін ұлан жасақталып, хан ордасы 

төңірегіне орналастырылды. Аталған ұланның сапына аса тәжірибелі, көптеген сынақтан өткен, ханға 

жан-тәнімен берілген батырлар мен сарбаздар жинақталды.  
Майдан даласында мергендер сапы да зор үлес қосып, жаудың қолын ойсырата түскен. Қазақ 

батырлары да «оғын жүзіктің көзінен өткізетін», «құралайды көзге атқан» мерген, садақ тартуды 

шебер меңгерген садақкерлер болған. 





Дәстүр бойынша батырлардың ер қаруының бесеу болып қалыптасуы әр түрінің айқаста бірін-бірі ауыстыра 

алмайтын тек өзіндік жеке жұмсалуына байланысты.Бұл: 

Ату; 

Кесу,  

Түйреу, 

Шабу,  

Соғу тәсілдері.  

Осыған сәйкес жауынгерлік құрал ату, түйреу, кесу, шабу және соғу қаруларынан тараған. Көшпелі қазақ 

халқының кәсіби әскерилері болған батырлардың қарулануын білдіретін «бес қаруын асынды», «бес қаруын 

сайланған» деген сөз тіркестері ауыз әдебиетінде жиі айтылады. 

Ату қаруларына садақ және мылтық жатады. Садақты жақ, жай, адырна деп те атаса, садақтың оғын жебе 

деп атайды. Қазақ халқының ату қаруы жақ (садақ) деп атаған. Жақтар әр түрлі материалдар (ағаш, тарамыс, мүйіз, 

сүйек, тері, қайың) пайдаланған бірнеше бөліктерден құралған. 

 Жақтың жеке жасалып, атуға арналған бөлшегі- оқ. Қазақ оқтарының жебесі (оқтың басы) пішінімен және 

қызметімен ерекшеленген.  

Жебелер жалпақ келген қозы жауырын, сауыттарды тесуге арналған үшкір сауыт бұзар, көбе бұзар және аңды, 

адамды жараламай ұрып құлататын доғал оқ деген түрлерге бөлінген.  

Соғыс кезінде дыбыстық белгі беру үшін қолданылатын ысқырғыш жебелер де болған. Оқтың арнаулы 

қабын қылшан немесе қорамсақ деп атаса, ал жақты салып алып жүретінін садақ дейді.  

Оқ салынған қорамсақ пен жағы бар садақтың белге тағатын садақбауымен қоса ортақ атауы да садақ. 

 Кейін бес қарудың ату қаруы ретінде жақты (садақты) мылтық ауыстырды. Қазақтарда пілтелі мылтық, шақпақты 

мылтық, шиті мылтық деп аталған мылтық түрлері болған. 





Кесу қаруы 

Кесу қаруының ертеде қолданылған басы екі жүзді, түзу келген түрі- семсер.  

Ал сыртына қарап иіліп, қайқы келген бір жүзді қаруы қылыш деп аталады.  

Қылыштың өте қайқы болып келетін наркескен,  

Ұшы екіге айырылатын зұлпықар,  

Шапқанда ауыр болу үшін басы үлкейтіліп, жалпақ жасалынған алдаспан деген 

үлгілері бар.  

ХVIII-ХІХ ғасырлардан бастап қазақтар басы түзулеу сапы аталатын балдақсыз 

кесу қаруын қолдана бастады.  

Жүзі қысқа келген кесу қарулары- қанжар мен пышақты жауынгерлер соғыста 

тек көмекші құрал ретінде пайдаланып, күнделікті тұрмыста белге тағып алатын.  

Қазақтар кісе белдікке міндетті түрде ұлттық пышағын іліп жүрген. Қанжар, 

пышақтардың сабы мүйізден, сүйектен, ағаштан жасалып, қыны теріден тігіліп, 

қолдың алақанындай жалпақ үшбұрышты немесе төртбұрышты болып біткен. 



Түйреу қаруы 

Түйреу қаруы негізгі екі түрі бар. Сауытсыз жауынгерге қарсы найза,  

ал темір сауытпен жарақтанған адамға ұзын сапты, қырланған, бір немесе екі үшкір басы 

бар сүңгі қолданылған.  

Жауынгерлер найза, сүңгілердің басына әскери дәреже және майыру белгілері ретінде ту, байрақ, 

жалау, қыл немесе жібек шашақ таққан.  

Ту-қолбасылық лауазымның, байрақ-әскербасылық және батырлық дәрежесінің , 

қыл мен шашақ жауынгерлік белгісі саналған. Түсті жалау әскер бөліктерінің айыру нышаны болған. 

 

Шабу қаруы 

Қазақтардың шабу қаруы үш түрге бөлінеді.  

Бірінші түрі-жүзінің жалпақтығы орташа келген жауынгерлік балта.  

Екінші түрі- жүзі жалпақ, жарты ай сияқты дөңгелене келген айбалта.  

Шабу қаруының үшінші түрі- жіңішке сына тәрізді жасалған балта- шақан.  

Жауынгерлік балталар қысқа, орташа және ұзын сапты болған.  

Қысқа сапты балташықты (кішкентай балтаны) белге қыстырып алып жүрген. 

Ұзын сапты балтаны жаяу әскерлер тек сарай, орда, қақпа күзеттерінде ұстаған. 

 Ат үстінде айқасуға ыңғайлы қазақтың жауынгерлік балталарының көпшілігі орташа сапты болып 

келген. 

  



Соғу қаруы 

Бес қарудың соңғы түрі-соғу қаруы. Бұл қару басының пішініне, қызыметіне 

қарай бірнеше түрге бөлінеді.  

1.Ертеден пайда болған басы мен сабы тұтас, түбірлі ағаштан жасалған соғу 

қаруы- шоқпар.  

2.Бастары металлдан құйылған қарудың ауыр түрі- күрзі.  

3.Соғу қаруының үшінші түрі-әскербасының лауазым белгісіне 

айналған бұздыған. Ол-басы бірнеше тілімді, темірден жасалған жеңіл шоқпар.  

4.Бас сабына қайыспен не шынжырмен жалғанған шоқпар- басмойын. 

Қазақ жауынгерлері көбінесе жасақта ұратын (шоқпар күрзі) қоладанады. 

Жасақ шоқпарларының ұзындығы 80 см ден 135 см ге дейін, сабының диаметрі-3 

см ге дейін бітетін жеріне қарай жіңішкереді.  

Жасақ шоқпарлары ең мықты ағаштың түрінен жасалып бұлғары белдікпен 

киіледі. Жасақ түрлеріне қол шоқпар да кіреді. 



Дәстүрлі қару-жарақ: Контактілі ұрыс қарулары 

Қазақтың басынан небір жаугершілік заман өтсе де, дәстүрлі қару-жарағын 

асынып, атқа қонатын. Уақыт өтіп, заман ілгерілеген сайын өзге елдер 

қашықтықтан ұрысу тәсіле көшсе де, халқымыз контактілі ұрыс қаруларын 

сақтап қалды. 

Қазақтардың жаугершілігінің белсенді фазасында Еуропа елдері әлдеқашан 

қашықтықтан ұрыс жүргізу тактикасына көшіп кеткен болатын.  

Оқ-дәрілі мылтықтың дамуы ұрыс жүргізудің бұрынғы айла-тәсілдерін адам 

танымастай өзгертті.  

Еуропада біртіндеп «прусс қатары» әдісі ене бастады: 

 мұнда қарсы тараптар бірі-біріне қарама-қарсы сап түзеп жүріп, оқ жететін 

жерге келгенде мылтықтарының білтелерін тұтатып, көздеп тұрып ататын. 

 Мергендік, мылтықтың сапасы және оқтау жылдамдығы ендігәрі жеңістің 

кепілі болып, намыс, айбын, жаужүректік сияқты қасиеттердің рөлі майдан 

даласында азая бастады. 



Халқымыз контактілі ұрыс қаруларын сақтап қалуының сыры неде? 

Бірінші  себебі, көбі ойлайтындай - мылтықтың болмауынан емес. Атыс 

қаруларының Ұлы Далаға ене қоймауының себебі - «таза жеңіс» культі әлі 

мықты болатын.  

Екіншіден, көптеген ұрыстар мақсатты түрде мобилизация жасап емес, 10-

15 адамдық жасақтардың кездесіп қалуынан болғандықтан, қашықтан атып 

құлату немесе басқа айла-тәсілмен жеңу - арамдық, қару жасау болып 

есептелді, дала жауынгерлері мұндай жеңісті қанағат тұтпады.  

Жекпе-жекте ашық жеңіске жету бір жағынан үлкен абырой еді, даңққа 

бөлейтін. Жұрт батыр деген атақ беретін. 

Осылайша, Ұлы Далада жақыннан қоян-қолтық соғысу, яғни контактілі 

ұрыс маңызын сақтап қала берді.  



Халқымыз қаруды соғыста қолданылатын жауынгердің шабуыл құралы 

деп танып, оны тек майданда, жекпе-жек пен ұрыста пайдаланатын болған. 

 Оны қарапайым өмірде ешкім ұстап жүрмейді. Қаруды соғыс кезінде ғана 

алып шығады. Ер қаруы деген атау осыдан шыққан. 

Ер қаруы - ерлер мен батырлардың соғыста, жекпе-жек алып шығатын 

жеке қаруы. Қару – әскери адам асынып жүретін меншікті дүние. 

Бес қару бір-бірін ауыстыра алмайды, әр қарудың өз қызметі, жұмсалу 

қасиеті бар. Сондықтан оны беске шақтаған. Олар: ату, кесу, түйреу, шабу, 

соғу. 

 Ер қаруының келесідей ерекшеліктері бар: 

- Өзіндік жұмсалу тәсілі болады; 

- Ерлер мен батырлар, жауынгер адамдар ғана ұстайды; 

- Соғыс пен майданда ғана қолданылады; 

- Батырлар жекпе-жекте қолданады; 

- Әскери қосын, әскери бөлімдер құруға қажет; 

- Әскери тактика бес қаруға қарай құрылады. 



Абылай заманында бес қарулы жігітке он талап қойылған: 

1) күресте жеңу, 

2) аударыспақта басым түсу, 

3) садақ атқанда құралайды көзіне тигізу, 

4) құрықпен, шоқпармен өнер көрсету, 

5) асау атты үйрету, 

6) бүркітпен түлкі алу, 

7) ат жарыста мәреге алғаш жету, 

8) қылыштасуда көзге түсу, 

9) найзалауда жауын қабақтай ұшыру, 

10) найза атуда нысанаға дөп тигізу. 

 Бұл талаптар Ағыбай батыр жырында жақсы айтылады. 

Хан Кене атасы Абылайдың жолын ұстанып, әскеріне ерекше 

талаппен жауынгерлер алған. 
 



Қару-жараққа байланысты ырымдар мен сенімдер 

- Батырлар өз қаруларын қасиетті санап, сыйынған, оларды қастерлеп, 

әрқайсысына жеке ат қойған (мысалы: ақберен, наркескен т.б.). 
- Соғысқа кірер алдында батырлар қаруларына мадақ айтып, серттескен. 
- Ерте кезде қаруда батырдың жаны болады деген сенім болған. 
- Батырдың қаруын мұрагері өскенше сандықта сақтап, әкеден балаға мұраға 

қалдырған. 
- Батырдың қаруын ешқашан қадірсіз іске жұмсамаған. 
- Батырларға арналған қарулар сәнді де қымбат болған. Сондықтан қылыш, 

айбалта, шоқпарды сыйға тартқан. Оларды елшілікке барғанда, лауазым дәрежесін 

бергенде т.б. жайларда бағалы зат ретінде сыйлаған. 
- Жорықта демалуға тоқтағанда, түнегенде, күзетте тұрғанда батырлар 

найзаларын жерге шаншып, басқа қаруларын соған іліп қоятын болған. 
- Жорыққа шықпаған кезде садақ, қылыш, айбалта, шоқпар үйдің керегесінде 

ілулі тұрған, ал найза, сүңгі үйдің сыртындағы белдеуге қыстырылған. Соған қарап 

батырдың үйде екенін білген. 



ҚАРА ТІКТІ - Қара дегені ұзын найзаның басына тігілген ту 

-   жас кісі өлсе туы қызыл болған. 

-   Орта жастағы кісі өлсе, бір жағы ақ, бір жағы қызыл болған. 

-   Кәрі кісі өлсе, қара ту тіккен. 

Қара деген тек қана найза ұшындағы ту ғана емес, өліктің киім - кешегін, басқа да дүние мүлігін 

жағалай тізіп, іліп тастау үшін тігілетін арнаулы киіз үйдің үстіне сынған найзаны шаншып, соған да 

байлайды. 

(«Абай жолы» эпопеясының тілі, 32 б) 



Қазақ батырларының тұлпарлары 

Эпостық жырларда: 

Алпамыс батыр – Байшұбар 

Қобыланды – Тайбурыл 

Ер Тарғын – Тарлан 

Қамбар батыр – Қарақасқа, Бурыл ат 

Шора батыр – Таспакер мен Қатукер 

Арқалық батыр – Көкжал 

Телағыс батыр – Телкүрең 

  

Ертегілерде: 

Кендебай батыр – Керқұла ат 

Құлеке батыр – Құламойын 

Делдаш батыр – Сары-алатегеш 

Әлібек батыр – Орқызыл 

Ханшентай – Дөнен Қара Бағыс 

Ер Тарғын – Томаға көзді қасқа азбан 

Ер Төстік – Шалқұйрық 

Байғұлан – Құл шұбар ат 

  

 

ХVIII-XIХ ғасырдағы хан-батырдың тұлпарлары: 

Бөгенбай батыр – Нарқызыл 

Қабанбай батыр – Қубас 

Абылай хан – Алшаңбоз бен Шалқасқа, Нарқызыл 

Әбілхайыр хан – Ақбоз 

Ер Жәнібек – Көкдөнен 

Олжабай батыр – Телкөк 

Райымбек батыр – Көкойнақ 

Кенесары хан – Кертайлақ, Өтеуке-Шабдары, 
Ақтаңгер 

Наурызбай (Кенесарының інісі) – Ақауыз, Қызылауыз 

Исатай – Ақтабан 

Махамбет – Тарлан, Кесікқұлақ 

Ағыбай батыр – Ағлақ, Көкбесті 

Жанқожа батыр – Мәстекқара, Көкешкі, Ақмоншақ 

Балуан-Шолақ – Ақбоз 

Оспан батыр – Қаракере мен Ақбоз 

Ақан сері – Маңмаңгер, Құлагер, Үркек кер 

  

 



 Қазақтың батыр қыздары 
Түркілер қоғамында билікке, мемлекет ісіне араласқан әйелдер көп болған. Сол кездегі 

зерттеушілер Гумилевтың айтуы бойынша саяси мәселелерді әйелдер арқылы шешуге болады 

деген пікірлер бар. Оларды өздерінің жеке бақытына қарағанда, елінің бақытын ойлаған 

мемлекетшіл тарихи тұлғалар деп айта аламыз.  

Қазақ тарихында әулие деп саналған әйел адам ретіне Ұмай ана көп деректерде кездеседі. 

Түркі мифологиясы бойынша ол ұрпақ жалғастығына демеу болатын періште. Қыздар, әйелдер 

Ұмай анаға жалбарынып, көмек сұрайтын болған. Көбінесе Ұмай ана босану кезінде әйел адамға 

көмектеседі, сәбиді түрлі бәледен қорғайды деп есептеген. 

 Тағы бір қазақ тарихында аты аңызға айналған Домалақ ана. Деректерге сүйенсек, оның шын 

аты - Нұрила болған. Ол Бәйдібек бидің әйелі. Ол өзінің көріпкелдігі, сәуегейлігімен танылған.  

 Қазақ пен қалмақ арасындағы соғыс кезінде ерлік істерімен ел есінде қалған батыр әйелдердің 

бірі - Гаухар. Ол Қаракерей Қабанбайдың жары. Ол батырмен бірге қанды шайқастар мен 

жорықтарына қатысқан. 

 XVII ғасырда өмір сүрген тағы бір қазақ батыр қызы Назым. Ол Гаухардың қызы болған. 

Деректерде Абылай ханның өзі қыздың ерлігіне  риза болып, беліндегі сом алтыннан соғылған 

белбеуін шешім, қызға сыйлағандығы айтылады. Абылайдың жоңғарларды толық талқандауына 

жол салған жеңісі  Назымның атымен байланыстырылады. 



Бопай ханша 

Бопай - Адай руынан, батыр Табынайдың үлкен ұлы Сүйіндіктің қызы. 

 Бопай - Кенесары көтерілісіне қатысуды халық арасында жалықпай-талмай үндеумен жүрген, кейін өзінің 6 

ұлымен бірге талай жорыққа қатысқан, 600 адамдық жасаққа қолбасшы болған әйгілі ержүрек анамыз. 

 Бопай күйеуі Әбілқайырдың түпкі мақсаты Жайық казактарының, орыс бодандығындағы башқұрттар мен 

Еділ қалмақтарының шапқыншылықтарын тоқтату, жоңғарларды түпкілікті талқандау екендігін және бұл 

күрделі мәселелерді уақытша болса да, Ресей империясымен келісімге арқылы шешуге тырысқандығын терең 

ұғынған. Сондықтан да Әбілқайырдың осы бағыттағы саяси қадамдарына қолдау көрсеткен. Ол ханымның 1731 

жылы 22 қарашада орыс патшайымы Анна Ионаваға, 1748 жылы 5 қазанда Елизавета Петровнаға, әр уақытта 

Орынбор әкімшілігінің басшыларына жазған хаттарынан айқын көрінеді. 

Айбике Ару 

Бұланбай батырдың жары. Абылай ханның жау тылындағы барлаушыларының басшысы болған. Өзінің қол 

астына бірнеше тыңшы, барлаушы ұстаған және ұзақ жылдар бойы жаугершілікте «қолға түскен күң» түріндегі 

бейнеге еніп, Қалмақ Қоңтайшысының ордасында күтуші болған. Тарбағатай мен Алтай бойындағы, Ертіс пен 

Емілегі жаудың күші мен қару-жарағы, олардың орналдасқан жері мен шапқыншылық ниеті туралы Абылай 

ханға, Қабанбай мен Бөгенбай батырларға және басқа да қолбасшыларға астыртын құпия хабарлар мен құнды 

ақпараттар жеткізіп тұрған. 

Айбике алғыр ойлы ержүрек қыз болған. Қалмақ тілін өте жетік білген. Және Тарбағатай мен Алтай 

тауларының өңірінде, Зайсан мен Марқакөл алабында күндіз де, түнде де тұманды, боранды күндері адаспай-ақ 

жол тауып, көзге көп түспей жалғыз жүре беретін болған «жер шолғыштығымен» де аты шыққан. Кейін Жоңғар 

мемлекеті құлағаннан кейін 1757-58 жылдары атамекеніне оралған. 

 



Гаухар батыр 

Малайсарының қаны бір қарындасы. 1724 жылы қазақтардың сол кездегі астанасы Түркістан қаласын 

жоңғарлардың қалың қолы тұтқиылдан шабуылға алады. Осы шайқаста Кіші жүздің ханы Әбілхайыр отыз мың 

әскер, Орта жүзден Сәмеке жиырма мың әскер дайындап, Қабанбайдың бас сардарлығымен жоңғарларға қарсы 

шабуылға шықпақ болып жатады. Гаухар жоңғарлардың қоршауын ерлікпен бұзып шығып, Қабанбайдың қасына 

барып, оларды жау жағдайы жөнінде толық мәліметтермен қамдайды. 1725 ж. әйгілі «Бұланты» жеңісі осының 

нәтижесі еді.  

Кейін Гаухар Қабанбайға өмірлік жолдас болып, ұзақ жылдық соғыстарда бірге жүріп ұрыс жасайды. Уақыт 

өте келе ел аузында жыр дастанға айналған әйгілі «Гаухар батыр» атанады. Қабанбай мен Гаухар, яғни қос 

батырдың қосылуына сол майдан даласы себепкер болады. Гаухар батырдың азан шақырып қойған аты – Майсара 

болса керек. 

Назым  

Қабанбай батыр мен Гауһар батырдан туған қаһарман қыз. Әкесімен бірге 18 ғасырда қазақ-жоңғар соғысына 

қатынасып, отанын қорғаған. Назым қыздың есімі және оның ерлігі жұртқа аңыз болып тараған. 

Абылай хан тұсында Жаңақорғанды алу үшін сойыл шоқпарсыз жау зеңбірегіне жүрексінбей шапқан ерлігімен 

ел есінде қалған. Жоңғар тағының мұрагері Цевен Доржы тұрған төбеге қарай басында үкілі кәмшат бөркі бар, ақ 

боз атты бір қыз бала «Қабанбай! Қабанбай!» деп ұран тастап, суырылып шығады. Қыздың қолында не найза, не 

сойылы жоқ, бар болғаны қамшы ғана. Мұны көрген қалың қол шыдай алмай лап қойып, «Абылай! Ақ жол! 

Қабанбай! Абылай!» деп айқайлап, зеңбірекшілердің түйесін таптап өтеді. 

Бүлдіршіндей қыздың осыншама ерлігіне дән риза болған Абылай беліндегі сом алтыннан соғылған белбеуін 

шешіп, қызға сыйлапты. Абылайдың жоңғарларды толық талқандауына жол салған жеңісі сол Назымның атымен 

байланысты болған. 



Ақбикеш 

Кіші жүз құрамындағы Байұлы тайпасының Алшын руынан шыққан көріпкел, ержүрек, батыр қыз. Есімхан 

жасақтарының Бұхара, Қашғар уәлаяттарына, Құба қалмақ жорықтарына көп көмектескен.  

Ақбикеш еліне оралған соң, Қаратау өңірінен биік мұнара тұрғызып, жауын осы қарауыл мұнарадан қарап тұрған. 

Мұнара «Ақсүмбе» деген атпен тарихшы Шараф әд-Дин әл-Жүздінің Зұфар-нәмесінде (Жеңіс кітабы) айтылады. Әмір 

Темірдің 1389-1390 жылдардағы Тоқтамысқа қарсы жорықтарын сипаттағанда Дешті Қыпшақ даласын бақылап отыру 

үшін Қаратау шыңына салынған қарауыл мұнарасы ретінде айтылады.  

Ақбикеш батыр қыз сыртқы елдің басқыншылары қанды жорық жасап, елді шапқанда, елдің ер-азаматтарымен қатар 

бостандық соғысына қатынасып, ерлік көрсетуімен жау қолында мерт болады. 

Сапура батыр «Көктемір» 

Сапура 22 жаста болғанда бiрiншi күйеуiн қашқын қалмақтар өлтiрiп кетiп, әмеңгерлiкпен қайнысы Жанболатқа 

қосылады. Ол Досалы сұлтанның ауылымен қоңсы Қобда бойында екi мың кiсiмен көшiп-қонып жүредi. 

Ресейдегi Е.Пугачев бастаған шаруалар көтерiлiсiне татарлардың, башқұрттардың, қазақтардың қатысқаны да мәлiм. 

Патшаға қарсы шыққан қазақтардың қолын осы Сапура апамыз басқарды. Сапура апамызды көтерiлiсшiлер «Көктемiр» 

деп атайды. Ал орыс әскерлерi оның әйел екенi туралы ғана емес, тiптi кiм екенiн бiлмейдi. Тек «Көктемiр»  деген атын 

ғана бiлетiн болған. Сол тұста «Көрiнбейтiн Көктемiр батыр» туралы алып-қашпа әңгiмелер тараған. 

Кейiн көтерiлiсшiлерден әбден ығыр болып, оған қарсы мәлiметтер жинау үшiн Орынбор губернаторы Рейнсдорп екi 

татарды, атап айтқанда жасауыл Ғұбайдулла Адгамов пен Рақымқұл Ибраевты қазақтардың iшiне жансыз етiп жұмсайды. 

Орыс дереккөздерiнде Пугачев көтерiлiсi кезiнде қазақ даласындағы «ұстатпайтын ұстын», «көзге көрiнбейтiн жан» 

деп аталған Сапура Мәтенқызы да жұмбақ жағдайда өмiрден өтедi. 

Көктемiр Сапура қыз туралы ғалым Н.Бекмаханова «Көрiнбейтiн адам туралы аңыз» атты зерттеу еңбегiн жазған. 

Көктемiр (Сапура) батыр туралы Әбiш Кекiлбаев, Аян Нысаналин және өзге де жазушылардың мақалалары жарық көрген. 



 

 

Назарларыңызға рахмет! 

 

 

 


